

He rauemi aromatawai ā-roto Ngā Toi Puoro 2.4 v1 mō te Paerewa Paetae 91747
TĀ TE KAIAKO WHĀRANGI

Hei mahi whakamahere anake
Paerewa Paetae Ngā Toi Puoro 91747: Te whakaoti mahi toi nō te ao onamata i roto i ngā toi puoro
Te Kaupapa Ako: Ngā Toi Puoro 2.4A v1
Te Ingoa o te Rauemi: Ngā oro puoro
Whiwhinga: 4
Tohutohu mā te Ākonga
Te Horopaki
Kua tonongia koe ki te whakaoti i tētahi mahi toi nō te ao onamata, nō tō iwi ake.
Ka kōwhiria tētahi waiata tawhito rānei, tētahi pao rānei, tētahi haka rānei, e āhei ai koe te whakaoti, te tāpiripiri, te whakanikoniko. I tēnei aromatawai me kite te hunga mātaki i tō kaha ki te whakaoti mahi toi mā te āta whai, me te whakahāngai i ō whakakapinga mahi toi ki te mahi toi onamata kua kōwhiria e koe.
Ka aromatawaingia koe i tāu kaha ki te whakaoti mahi toi puoro, me te rere noa o ngā mahi i tōna tīmatanga ki tōna otinga. Ka whakaatu ai ki tō akomanga.
Hei Mahi
1 Kōwhiria tētahi waiata tawhito rānei, pao rānei, haka rānei hei pou whāinga māu. Ka āta whakariterite i tāu e whakaoti ana kia tutuki ai i ngā hiahia o te paerewa nei. 
2 Mā te kaiako koe e āwhina ki te whakatau i te mahi toi e whakaoti ai koe. Ka whakaraupapa ai i ō whakaaro, ka tāpiripiri haere i ngā whakaaro ki te mahi i whiriwhiri ai koe hei whakaoti māu.
3 Ka whakatinanahia ngā whakaaro i whakaraupapahia e koe kia pai ai te whakahāngai ki te mahi toi o onamata nāu anō i kōwhiri.
4 Ka tū ai ki te whakaatu i ō mahi i mua i ngā mema o te poari puoro o tō kura.

Taunakitanga: Ngā Toi Puoro 91747 Ngā oro puoro
	Taunakitanga mō te Paetae 
	Taunakitanga mō te Kaiaka 
	Taunakitanga mō te Kairangi 

	Te whakaoti mahi toi nō te ao onamata i roto i ngā toi puoro. 

Ka whakaoti i tētahi mahi toi e whakaatu ana i tētahi āhuatanga o te ao onamata i roto i ngā toi puoro.

Ka tautohu i ngā tukanga e tika ai te whakatangitangi taonga puoro. 

Ka tuku i te kaupapa e hāngai ana te rangi, te iere, me te mita ki te kaupapa.

	He kaiaka te whakaoti mahi toi nō te ao onamata i roto i ngā toi puoro.

Ka whakaoti i tētahi mahi toi e whakamāori ana i tētahi āhuatanga o te ao onamata i roto i ngā toi puoro.

Ka rangahau whānui i ngā taonga puoro.

Ka whakatauira i ngā tukanga whakatangitangi taonga puoro taketake. 

Ka āta tuku i te kaupapa e hāngai tōtika ana ki te rangi, te iere, te mita rānei ki te kaupapa
	He kairangi te whakaoti mahi toi nō te ao onamata i roto i ngā toi puoro.

Ka whakaoti i tētahi mahi toi e whakawhānui ana i tētahi āhuatanga o te ao onamata i roto i ngā toi puoro.

Ka rerehua te rere o te whakaaturanga me te whakatauiratanga o ngā tukanga whakatangitangi taonga puoro.

Ka nanakia te tuku i te kaupapa e ngātahi ai te rere o te rangi, te iere, me te mita ki te kaupapa.

